
Република Македонија

ВЛАДА НА РЕПУБЛИКА МАКЕДОНИЈА

Националната комисија за правата на децата во Република Македонија
Врз основа на член 9-а од Деловникот за работа на Националната комисија за правата на децата во Република Македонија бр.18-237/2 од 14.01.2008 година, бр.50-1742/2 од 25.03.2010 година и бр.50-1742 од 07.10.2010 година, Националната комисија за правата на децата во Република Македонија распишува
ОГЛАС
 за избор на претставници од четири здруженија за учество во работата на Националната комисија за правата на децата во Република Македонија
Во работата на Националната комисија за правата на децата во Република Македонија
можат да учествуваат здруженија: 

1. Чија мисија се совпаѓа со мандатот и улогата на Комисијата;

2. Кои имаат адекватни организациски и технички капацитети и човечки ресурси за спроведување на проекти и активности во полето на правата на децата;

3. Имаат развиена мрежа на соработка со организации активни во полето на заштита на правата на децата и

4. Кои имаат најмалку 2 години докажано искуство во имплементација на активности во полето на детските и/или човековите права на национално и/или меѓународно ниво.

Предност ќе имаат здруженија кои работат на национално ниво, а со цел поширока географска застапеност, се охрабруваат здруженија со седиште надвор од Скопје да учествуваат на огласот.

Претставниците на здруженија се избираат за учество во работата на Комисија за време од две години, со право на уште еден избор.
Здруженијата кои се пријавуваат на огласот треба да достават:

1. Решение за регистрација на здружението (копија); 

2. Резиме на здружението (мисија, историјат, структура, спроведени активности/проекти во полето на правата на децата/човековите права;
3. Мотивациско писмо со образложени причини за желба за учество во работата на Комисијата, како и предлози за можни активности на Комисијата и цели кои здружението би сакало да ги оствари на полето на подобрување на состојбата со правата на децата во Република Македонија и
4. Листа на предложени членови од здружението, како и нивни професионални резимеа.

Напомена: Пријавите со непотполна документација или  по истекот на предвидениот рок нема да се разгледуваат!
Доставените прилози не се враќаат.
Рокот за поднесување на пријавите е најдоцна до  16.02.2011 година. 
Пријавата со целокупната документација треба да се достави преку пошта, на адреса
Влада на Република Македонија

Национална комисија за правата на децата во Република Македонија

бул. “Илинден“ бб 
1000 Скопје 
или да се достават во архивата на Владата на Република Македонија до 16 часот (со назнака -  Национална комисија за правата на децата во Република Македонија – Пријава за оглас).
Здруженијата учесници на огласот ќе бидат известени за резултатите во рок од 5 дена од денот на донесување на Решение за именување претседател и членови на Националната комисија за правата на децата во Република Македонија.

